ՀԻՄՆԱՎՈՐՈՒՄ
«Բնակելի տարծքներ նվիրելու մասին» ՀՀ կառավարության որոշման նախագծի 
1. Ընթացիկ իրավիճակը և իրավական ակտի ընդունման անհրաժեշտությունը.
Նախագիծը նախապատրաստվել է՝ հիմք ընդունելով ՀՀ վարչապետի 16.05.2019 թվականի թիվ 02/14.5/20476-2019 հանձնարարականը՝ ուղղված Տնտեսական զարգացման և ներդրումների նախարարին: Հանձնարարականի կատարումն ապահովելու նպատակով Տնտեսական զարգացման և ներդրումների նախարարությանը անհրաժեշտ է եղել ՀՀ ոստիկանության տնօրինման տակ գտնվող Երևան ք., Գ. Զոհրապի 120 հասցեում բնակվող ընտանիքներին իրենց կողմից զբաղեցրած տարածքները սեփականաշնորհելու համար տրամադրել տեղեկատվություն նշված հասցեի սենյակների թվի, սենյակներում փաստացի բնակվող և հաշվառված քաղաքացիների մասին, ինչպես նաև տրամադրել նշված հասցեի տարածքի անշարժ գույքի իրավունքների պետական գրանցման վկայականի պատճենը։
Պետական գույքի կառավարման կոմիտեն տեղեկացրել է ՀՀ ոստիկանությանը, որ նշված հասցեներում բնակվող ՀՀ քաղաքացիություն ստացած քաղաքացիները Պետական գույքի կառավարման կոմիտե են ներկայացրել դիմումներ՝ իրենց կողմից զբաղեցրած տարածքները տալ իրենց ընտանիքներին:
Երևանի քաղաքապետի 03․03.2020թ.-ի N757-Ա որոշմամբ տարածքը ընդգրկվել է բնակելի ֆոնդում: Պետական գրանցումը կատարելուց հետո Երևանի քաղաքապետի որոշման հիման վրա նպատակային նշանակությունը «հասարակականից» փոխվել է «բնակելի», որից հետո թվով 2 սեփականության վկայականներում կատարվել է համապատասխան փոփոխություն:
ՀՀ ոստիկանության կողմից նախաձեռնվել են մի շարք գործընթացներ՝ բաժանման սխեմայով առանձնացվել են ընտանիքների կողմից զբաղեցրած տարածքները, տրամադրվել են առանձին հասցեներ, կատարվել է բնակիչների հաշվառում, յուրաքանչյուր ընտանիքի կողմից զբաղեցրած տարածքի չափագրության աշխատանքներ կատարելուց հետո կատարվել է պետական գրանցում՝ ձեռք բերելով 2 առանձին վկայականներ (հասցեներ` Գր. Զոհրապի 120/2,  120/8): 
Նվիրառուների ընտրությունը կատարվել է անձնագրային հաշվառման և երկարատև բնակության հանգամանքը, ընտանիքի սոցիալ-տնտեսական վիճակը:
[bookmark: _GoBack]1996 թվականից սկսած Լ. Մնացականյանը ժամանակավորապես բնակվել է Գ. Զոհրապ 120/8 հասցեում, մինչև կլուծվեր իր բնակարանային հարցը, սակայն Լ. Մնացականյանի բնակարանային հարցը մինչ այսօր չի լուծվել (տեղեկանքը կցվում է): Լ. Մկրտիչի Մնացականյանը հաշվառում չունի Գ. Զոհրապ 120/8 հասցեում, քանի որ տարիներ շարունակ գտնվում է Հայաստանի Հանրապետությունից դուրս՝ բուժման նպատակով (սակայն նա հաշվառված է ք. Երևան, Չուխաջյան 46 հասցեում):
Նախագծի ընդունման անհրաժեշտությունը կայանում է նրանում, որ նշված հասցեներում բնակվող անձինք ձեռք կբերեն ՀՀ ոստիկանությանը պատկանող գույքը՝ նվիրատվության սկզբունքով:
Միգրացիոն ծառայության ներկայացված գրության համաձայն՝ Միսակ Ռազմիկի Շահբազյանը և Լիլի Մկրտչի Մնացականյանը տեղաբնակներ են, ինչպես նաև հիմք ընդունելով Կադաստրի կոմիտեի տրված տեղեկանքը՝ նախագծի հավելվածում ներկայացված անձինք իրենց անուններով չունեն բնակարանի (կամ բնակելի տան) նկատմամբ գրանցած սեփականության իրավունք, այդ իսկ պատճառով նպատակահարմար ենք գտնում տվյալ հասցեները նվիրելու վերը նշված քաղաքացիներին:
«Բնակելի տարծքներ նվիրելու մասին» ՀՀ կառավարության որոշման նախագծի ընդունմամբ պետական բյուջեում ծախսերի և եկամուտների էական ավելացում կամ նվազեցում չի նախատեսվում:

2. Կապը ռազմավարական փաստաթղթերի հետ.
Նախագիծը չի բխում ռազմավարական փաստաթղթերից: Նախագիծը նախապատրաստվել է՝ հիմք ընդունելով ՀՀ վարչապետի 16.05.2019թ. թիվ 02/14.5/20476-2019 հանձնարարականը:

3. Կարգավորման նպատակը և բնույթը.
Նախագծի ընդունմամբ կապահովվի բնակելի տարածքների նվիրատվության գործընթացի կազմակերպումը, ինչպես նաև ՀՀ քաղաքացիների բնակապահովության խնդիրների լուծումը, կբարելավվի բնակչության սոցիալական պայմանները:
4. Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է ՀՀ ոստիկանության կողմից:
5. Ակնկալվող արդյունքը.
Նախագծի ընդունմամբ պայմանավորված կապահովվի բնակչության բնակարանային խնդիրները: Նշված հասցեների բնակիչները սեփականության իրավունքով արդեն կբնակվեն իրենց կողմի զբաղեցրած բնակելի տարածքներում:
ՀՀ ոստիկանություն
